《初期大乘》第03章第1節(p.0109)

十二分教的內容（婆沙論、智論、瑜伽論）
	
	《大毘婆沙論》卷126（大正27，659c-660b）
	《大智度論》卷33(大正25，306c-308b)
	《瑜伽師地論》卷25(大正30，418b-419a)

	修多羅
契經
	「契經」云何？謂諸經中散說文句。如說諸行無常，諸法無我，涅槃寂靜等。
問：「契經」有何義？
答：此略說有二義，一、結集義，二、刊定義。
結集義者，謂佛語言能攝持義如花鬘縷。如結鬘者，以縷結花，冠眾生首，久無遺散。如是佛教結集義門，冠有情心，久無忘失。
刊定義者，謂佛語言能裁斷義如匠繩墨。如工巧者，繩墨眾材，易了正邪，去曲留直。如是佛教刊定義門，易了是非，去惡留善。
	諸經中直說者，名修多羅（梵sUtra，巴sutta），所謂四阿含，諸摩訶衍經，及二百五十戒經；出三藏外亦有諸經，皆名修多羅。
	契義，謂薄伽梵於彼彼方所，為彼彼所化有情，依彼彼所化諸行差別，宣說無量蘊相應語、處相應語，緣起相應語、食相應語，諦相應語、界相應語，聲聞乘相應語、獨覺乘相應語，如來乘相應語，念住、正斷、神足、根力、覺支、道支等相應語，不淨、息念諸學證淨等相應語。

經義結集如來正法藏者，攝聚如是種種聖語，為令聖教久住世故，以諸美妙名、句、文身，如其所應次第安布、次第結集，謂能貫穿、縫綴，種種能引義利、能引梵行、真善妙義。是名契經。

	祗夜
應頌
重頌
	「應頌」云何？謂諸經中，依前散說契經文句，後結為頌而諷誦之。即結集文，結集品等。如世尊告苾芻眾言：「我說知見能盡諸漏，若無知見能盡漏者，無有是處。」世尊散說此文句已，復結為頌而諷誦言：「有知見盡漏，無知見不然，達蘊生滅時，心解脫煩惱。」
	諸經中偈，名祗夜 （梵geya，巴geyya）。
	謂於中間、或於最後宣說「伽他」，或復宣說未了義經。是名應頌。

	受記
授記
記別
受記經

和伽羅那
	「記說」云何？謂諸經中：

諸弟子問，如來記說；

或如來問，弟子記說；

或弟子問，弟子記說。

化、諸天等，問、記亦然。

若諸經中四種問記，若記所證、所生處等。
	眾生九道中受記（vyAkaraNa），所謂三乘道、六趣道。……諸佛法，欲與眾生受記，先皆微笑，無量種光從四牙中出，所謂青、黃、 赤、白、縹、紫等。
	謂於是中，記別弟子命過已後、當生等事，或復宣說已了義經。是名記別。

	伽陀
諷頌
	「伽他」云何？謂諸經中結句、諷頌、彼彼所說，即驎頌等。如伽他言：「習近親愛與怨憎，便生貪欲及瞋恚，故諸智者俱遠避，獨處經行如『麟』角。」
	一切偈名祗夜，六句、三句、五句，句多少不定、亦名祗夜，亦名伽陀（gAthA）。
	謂非直說，是結句說，或作二句、或作三句、或作四句、或作五句、或作六句等。是名諷頌。

	優陀那
自說
	「自說」云何？謂諸經中因憂、喜事。世尊自說：

「『因喜事』者，如佛一時見野象王，便自頌曰：『象王居曠野，放暢心無憂，智士處閑林，逍遙志恬寂。』

『因憂事』者，如佛一時見老夫妻，便自頌曰：『少不修梵行，喪失聖財寶，今如二老鶴，共守一枯池。』」


	優陀那（udAna）者，名有法佛必應說而無有問者，佛略開問端。如佛在舍婆提，毘舍佉堂上，陰地經行，自說優陀那，所謂無我、無我所，是事善哉！
爾時一比丘合掌白佛言：世尊！云何無我、無我所？是事善哉！佛告比丘：凡夫人未得無漏道，顛倒覆心故，於無我、無我所，心大驚怖。若佛及佛弟子聞好法者，歡喜奉行，無顛倒故，不復更作。如是等，《雜阿含》中廣說。

又如<般若波羅蜜品>中，諸天子讚須菩提所說：善哉！善哉！希有世尊！難有世尊！是名優陀那。

又如佛涅槃後，諸弟子抄集要偈，諸無常偈等作無常品，乃至婆羅門偈等作婆羅門品，亦名優陀那。

諸有集眾妙事，皆名優陀那。如是等名優陀那經相。
	謂於是中，不顯能請補特伽羅名字、種姓，為令當來正法久住、聖教久住、不請而說。是名自說。

	尼陀那
因緣
	「因緣」云何？謂諸經中遇諸因緣而有所說。

如《義品》等種種因緣；

如毘奈耶作如是說：「由善財子等最初犯罪，是故世尊集苾芻僧，制立學處。」
	尼陀那（nidAna）者，說諸佛法本起因緣，佛何因緣說此事：修多羅中，有人問故，為說是事；毗尼中，有人犯是事，故結是戒。一切佛語緣起事，皆名尼陀那。
	謂於是中，顯示能請補特伽羅名字、種姓，因請而說，及諸所有毘奈耶相應，有因、有緣別解脫經。是名因緣。

	阿波陀那
譬喻
	「譬喻」云何？謂諸經中所說種種眾多譬喻，如長譬喻、大譬喻等；如大涅槃，持律者說。
	阿波陀那（光輝的事蹟）（avadAna）者，與世間相似柔軟淺語；
如《中阿含》中《長阿波陀那經》，《長阿含》中《大阿波陀那》，毘尼中億耳阿波陀那，二十億阿波陀那，解二百五十戒經中欲阿波陀那一部，菩薩阿波陀那出一部。如是等無量阿波陀那。
	謂於是中，有譬喻說。由譬喻故，本義明淨。是名譬喻。

	如是語經
本事
	「本事」云何？謂諸經中宣說前際所見聞事，如說：「過去有大王都名有香茅，王名善見。」、「過去有佛名毘缽尸，為諸弟子說如是法。」、「過去有佛名為式企、毘濕縛浮、羯洛迦孫馱、羯諾迦牟尼、迦葉波，為諸弟子說如是法。」如是等。
	如是語經（本生、本事）（梵itivatka，巴Itivattaka）者，有二種：
一者、結句，言我先許說者，今已說竟。
二者，三藏、摩訶衍外，更有經名一目多迦；有人言目多迦。目多迦名出三藏及摩訶衍。

	謂諸所有，宿世相應、事義、言教，是名本事。

	本生
	「本生」云何？謂諸經中宣說過去所經生事，如熊、鹿等諸本生經，如佛因提婆達多說五百本生事等。
	《本生經》（jAtaka）者，昔者菩薩曾為師子，……赤魚，……鳥，……如是等無量本生，多有所濟，是名本生經。

	謂於是中宣說，世尊在過去世，彼彼方分。若死、若生行菩薩行，行難行行，是名本生。

	廣經
方廣
	「方廣」云何？

謂諸經中廣說種種甚深法義，如五三經、梵網、幻網、五蘊、六處、大因緣等。

脅尊者言：「此中般若說名方廣，事用大故。」
	廣經（毘佛略，vaipulya）者，名摩訶衍。所謂《般若波羅蜜經》、《六波羅蜜經》、《華手經》、《法華經》、《佛本起因緣經》、《雲經》、《法雲經》、《大雲經》，如是等無量阿祗僧諸經，為得阿耨多羅三藐三菩提故說。
	謂於是中廣說，一切諸菩薩道，為令修證，阿耨多羅三藐三菩提、十力、無畏、無障智等一切功德，是名方廣。

	未曾有經
希法

	「希法」云何？

謂諸經中說三寶等甚希有事。

有餘師說：「諸弟子等讚歎世尊希有功德。如舍利子讚歎世尊無上功德；尊者慶喜讚歎世尊甚希有法。」
	未曾有經（阿浮陀達摩）（adbuta-dharma），如佛現種種神力，眾生怪未曾有；所謂佛生時，身放大光明，……地大震動，……如是等無量希有事，是名未曾有經。

	謂於是中宣說，諸佛諸佛弟子比丘、比丘尼、式叉摩那、勞策男、勞策女、近事男、近事女等。若共不共勝於其餘、勝諸世間，同意所許，甚奇希有、最勝功德。是名希法。

	論議經
優波提舍
論議
	「論議」云何？謂諸經中決判「默說」、「大說」等教。又如佛一時略說經已，便入靜室宴默多時，諸大聲聞共集一處，各以種種異文句義解釋佛說。
	論議經（upadeSa）者，答諸問者，釋其所以。又復廣說諸義。……復次，佛所說論議經，及摩訶迦旃延所解修多羅，乃至像法凡夫人如法說者，亦名優波提舍。
	所謂一切摩呾履迦、阿毘達磨，研究甚深素呾纜義，宣暢一切契經宗要。是名論議。


※《瑜伽師地論》卷25(大正30，419a)：
十二分教，三藏所攝。

	契經、應頌、記別、諷頌、自說、
譬喻、本事、本生、方廣、希法
	素怛纜藏

	因緣
	毘奈耶藏

	論議
	阿毘達磨藏


�《瑜伽論記》卷第六之上：「希法者，謂說佛及弟子七眾所有功德，若共不共勝於餘故名希法，其若七眾為求涅槃斷惡修善所生功德近感人天同餘福分故名為共，因此遠剋出世涅槃故名不共，以不共故勝於其餘外道功德，雖共感人天人天中勝，故云勝諸世間知勝義一切智者同意所許甚奇希有大福等字，即收餘處所說青牛行瓦缽間不相打觸，白狗聽法，獼猴奉蜜等事，名為希法。」(大正42，439 c3～11)。

